
Newsletter
Septembar, 2026.



 
Dvije decenije vizije:

 20 godina od potpisivanja prvog ugovora o stipendiranju
Kada je 16. septembra 2006. godine potpisan prvi ugovor o stipendiranju u Fondaciji 
Hastor, postavljeni su temelji jedne od najljepših i najutjecajnijih priča o solidarnosti, 
znanju i društvenoj odgovornosti u Bosni i Hercegovini. Ono što je započelo kao 
plemenita ideja i pružena ruka podrške, danas, tačno dvadeset godina kasnije, 
predstavlja trajnu vrijednost koja oblikuje budućnost naše zemlje. 

Tokom protekle dvije decenije, Fondacija Hastor dokazala je da ulaganje u obrazovanje 
nije trošak, već najsigurnija i najvrednija investicija u jedno društvo. Kontinuirana 
podrška mladima iz svih krajeva Bosne i Hercegovine transformirala je živote hiljada 
porodica, a iza ovog dvadesetogodišnjeg puta stoje impresivne i historijske brojke i 
preko 30.000 dodijeljenih godišnjih stipendija. Svaka od njih bila je vjetar u leđa, 
uklanjanje finansijskih barijera i jasna poruka mladom čovjeku da neko vjeruje u njegov 
potencijal. Više od 6.000 mladih ljudi čini veliku porodicu Fondacije Hastor, koju čine 
sadašnji stipendisti i uspješni alumnisti, danas predstavlja mrežu stručnjaka, lidera i 
pokretača promjena u svim sferama društva. Preko 2.300.000 volonterskih sati brojka je 
koja najbolje oslikava samu srž Fondacije Hastor. Ovi su sati milioni nesebičnih djela, 
pruženih ruku, održanih lekcija i dokaz da se kroz solidarnost gradi bolja lokalna 
zajednica. 

Fondacija Hastor nikada nije bila samo izvor finansijske pomoći. Ona je mentor, oslonac 
i škola života. Kroz jedinstven koncept volonterskog rada, Fondacija Hastor već 20 
godina kod mladih ljudi brižljivo njeguje empatiju, osjećaj pripadnosti i moralnu obavezu 
da ono što dobiju vrate svom društvu.

Naši alumnisti, ostvareni i uspješni u svojim profesijama, nose pečat Fondacije Hastor 
kao trajnu vrijednost. Oni su živi dokaz da se kontinuiranim, strateškim i dugoročnim 
ulaganjem u mlade ljude stvara generacija koja ne čeka promjene, već ih sama 
predvodi.

Dok obilježavamo ovaj zlatni jubilej, s ponosom gledamo na pređeni put, ali i s još većom 
odgovornošću gledamo u budućnost. Priča koja je počela prije 20 godina nastavlja se 
pisati svakog dana, s istim žarom, istom vizijom i neoslabljenom vjerom da je 
obrazovanje ključ razvoja bolje Bosne i Hercegovine.

Prije dvadeset godina započela je priča 
Fondacije Hastor – priča o vjeri u obrazovanje, 
mlade ljude i mogućnost da jedna pružena 
prilika promijeni nečiji život. Upravo toj priči 
bila je posvećena promocija monografije 
„Dvadeset godina uspješnog djelovanja 
Fondacije Hastor“, održana 16. septembra 
2026. godine u ASA Institutu u Sarajevu, 
povodom dvadesete godišnjice osnivanja 
Fondacije.

Od prvih 304 stipendista 2006. godine do 
danas, kroz programe Fondacije prošlo je oko 
6.000 mladih ljudi. Danas Fondacija stipendira 
2.401 učenika i studenta, a iza dvije decenije 
rada ostaju hiljade stipendija, milioni sati 
volontiranja i, prije svega, generacije mladih 
ljudi koji su uz podršku Fondacije gradili svoje 
obrazovne i profesionalne puteve.

Ali, kako je istaknuto tokom promocije, 
vrijednost tog rada ne može se mjeriti samo 
brojkama. Direktorica Fondacije Hastor Lejla 
Đonlagić govorila je o razvoju Fondacije i 
kontinuiranom ulaganju u mlade ljude, dok je 
urednica monografije Maida Sarić 
predstavila proces nastanka publikacije koja 
na više od 400 stranica čuva najvažnije 
trenutke, rezultate, programe i iskustva koja 
su obilježila dvije decenije rada. 

Monografija je više od pregleda ostvarenih 
rezultata. Ona je zapis o ljudima koji su svojim 
radom, znanjem, volontiranjem i podrškom 
gradili Fondaciju i njenu zajednicu.

Poseban dio promocije bio je posvećen 
alumnistima. Doc. dr. Emina Sijahović, doc. 
dr. Alem Merdić i Elvir Kadrić, nekadašnji 
stipendisti Fondacije, danas uspješni u svojim 
profesionalnim oblastima, govorili su o 
iskustvima koja su ponijeli iz perioda 
stipendiranja i o tome kako danas ostaju 
povezani sa zajednicom koja ih je podržala.

Njihove priče pokazale su ono što je možda i 
najvažniji rezultat rada Fondacije – da se 
podrška ne završava onoga trenutka kada 
stipendista završi svoje školovanje. Ona ostaje 
dio njegovog životnog puta i često se vraća 
kroz mentorstvo, volontiranje, profesionalni 
angažman i nove oblike podrške drugima.

Na promociji je o odgovornosti koju nosi 
dvadeset godina rada, značaju ulaganja u 
obrazovanje i budućem djelovanju Fondacije 
govorio i predsjednik Upravnog odbora Eldin 
Hadžiselimović, podsjećajući da ovaj jubilej 
nije samo prilika da se osvrnemo na ono što je 
urađeno,

PROMOCIJA MONOGRAFIJE
„Dvadeset godina djelovanja Fondacije Hastor“: 

od jedne ideje do do hiljada životnih priča  



već i da pogledamo prema onome što tek 
dolazi.

Posebnu perspektivu donijela je i Amela 
Dedić, bivša stipendistica Fondacije Hastor, 
koja danas obavlja funkciju menadžerice 
Odjela za obrazovanje i odgoj. Njena priča 
posebno je pokazala kako se odnos između 
Fondacije i njenih stipendista vremenom 
može pretvoriti u trajnu povezanost – od 
osobe koja je nekada primala podršku do 
osobe koja danas učestvuje u njenom 
kreiranju i pružanju novim generacijama 
učenika i studenata. Fondaciju je 
predstavila iz dvije perspektive: lične, kao 
nekadašnja stipendistica, i profesionalne, 
kroz svakodnevni rad sa mladima širom 
Bosne i Hercegovine.

Upravo takve priče daju puno značenje 
dvadesetogodišnjem radu Fondacije. Jer 
iza programa, stipendija i brojki stoje ljudi – 
oni koji su podršku primili, oni koji su je 
pružali i oni koji danas stvaraju nove prilike 
za druge.

Na kraju, monografija ne donosi samo osvrt 
na dvadeset godina rada Fondacije Hastor, 
već i pogled prema budućnosti. 

Jer ono što je započelo kao jedna ideja danas 
živi kroz hiljade životnih priča, a svaka od njih 
nosi mogućnost da se ta priča nastavi.

Upravo zato riječi osnivača: Svjetlo dobrote 
se ne gasi nikada ako svoj plamen dijelimo s 
drugima najbolje opisuju ono što je kroz 
protekle dvije decenije postalo dio identiteta 
Fondacije – vjeru da znanje, podrška i dobrota 
imaju najveću vrijednost onda kada se 
prenose dalje.

Od prvih stipendista do generacija koje danas 
svojim znanjem, radom i iskustvom otvaraju 
prostor za nove prilike, ta se ideja nastavlja. I 
možda je upravo u tome najljepši pogled 
prema budućnosti – da ono što je jednom 
počelo kao pružena ruka nastavlja živjeti kroz 
ljude.

Od jedne ideje do hiljada životnih 
priča. I od hiljada životnih priča do 
novih prilika za budućnost.

Edukativno-historijska posjeta stipendista Srebrenici

U okviru obilježavanja 20 godina rada Fondacije Hastor organizovana je zajednička 
posjeta Memorijalnom centru Srebrenica – Potočari, u kojoj je učestvovalo 2.300 
stipendista iz cijele Bosne i Hercegovine.

Posjeta je organizovana kao dio edukativnog programa s ciljem njegovanja kulture 
sjećanja, upoznavanja mladih s historijskim činjenicama te jačanja vrijednosti 
odgovornosti, mira i empatije. Stipendisti su u Srebrenicu doputovali iz svih dijelova Bosne 
i Hercegovine.

Tokom boravka u Memorijalnom centru Srebrenica – Potočari, u pratnji uposlenika ove 
institucije, obišli su izložbe i multimedijalni centar te kroz predavanja saznali više o 
dokumentovanoj historiji genocida počinjenog u Srebrenici. Fondacija Hastor navodi da 
je time nastavila svoju misiju obrazovanja i razvoja mladih koji odgovornim odnosom 
prema zajednici doprinose izgradnji boljeg društva.

Fondacija već dvije decenije osigurava stipendije i kontinuiranu mentorsku podršku 
učenicima i studentima iz socijalno ugroženih porodica, kao i perspektivnim i 
talentovanim mladim ljudima širom Bosne i Hercegovine. Od 2006. godine, kada su 
podršku dobila prva 304 stipendista, kroz programe Fondacije prošlo je ukupno 6.000 
mladih ljudi.

Tokom dvije decenije djelovanja ostvareno je više od 2,3 miliona sati volontiranja i 
dodijeljeno više od 30.000 godišnjih stipendija. Fondacija danas stipendira 2.401 učenika 
i studenta, a kao najvažniji rezultat svog rada ističe generacije obrazovanih, odgovornih i 
empatičnih mladih ljudi koji u različitim oblastima grade budućnost Bosne i Hercegovine.

Fondacija Hastor uvijek s ponosom 
predstavlja inspirativne priče svojih 
stipendista, pa tako ovaj mjesec 
predstavljamo Nađu Fazlić, odličnu 
učenicu četvrtog razreda Srednje 
medicinske škole Sarajevo. Sa samo 18 
godina Nađa Fazlić već iza sebe ima godinu 
ispunjenu iskustvima koja su je odvela 
daleko izvan učionice. Nađa je u proteklom 
periodu imala priliku učestvovati u 
kulturnim razmjenama, programu 
poduzetništva i liderstva, ali i raditi na 
nekim od najvećih događaja u Sarajevu.

Jedno od značajnijih iskustava stekla je na 
Sarajevo Film Festivalu. Nakon što je 
prethodne godine volontirala na Festivalu, 
ove godine dobila je priliku raditi kao 
menadžerica lokacije za Bosanski kulturni 
centar. Njena uloga podrazumijevala je 
koordinaciju aktivnosti na lokaciji i 
komunikaciju s različitim timovima. 
Dinamično okruženje i veliki broj ljudi 
zahtijevali su dobru organizaciju, 
odgovornost i snalažljivost, a upravo su to 
vještine koje je kroz ovaj angažman 
dodatno razvijala.

Novo iskustvo uslijedilo je i na koncertima 
Dine Merlina, gdje je bila koordinatorica za 
hostese u VIP zoni. Briga o gostima, 
koordinacija ljudi i organizacija rada tokom 
tri koncertne večeri još jednom su joj 
pokazali koliko su komunikacija, smirenost i 
timski rad važni kada se radi na velikim 
događajima.

Ipak, iskustva koja su joj možda najviše 
proširila vidike bila su ona izvan Bosne i 
Hercegovine. U aprilu je učestvovala na 
kulturnoj razmjeni u Vallendaru u 
Njemačkoj, gdje su se okupili mladi iz Bosne 
i Hercegovine, Njemačke i Francuske. Kroz 
seminare i radionice razgovarali su o 
demokratiji, društvenim promjenama i 
prošlosti svojih zemalja, ali je jednako važan 
dio programa bilo upoznavanje učesnika i 
njihovih različitih perspektiva. Kroz ovakve 
razmjene uče jedni o drugima, različitim 
kulturama i načinima života. 6

Nađa Fazlić – korak po korak do velikih prilika



Fondacija Hastor uvijek s ponosom 
predstavlja inspirativne priče svojih 
stipendista, pa tako ovaj mjesec 
predstavljamo Nađu Fazlić, odličnu 
učenicu četvrtog razreda Srednje 
medicinske škole Sarajevo. Sa samo 18 
godina Nađa Fazlić već iza sebe ima godinu 
ispunjenu iskustvima koja su je odvela 
daleko izvan učionice. Nađa je u proteklom 
periodu imala priliku učestvovati u 
kulturnim razmjenama, programu 
poduzetništva i liderstva, ali i raditi na 
nekim od najvećih događaja u Sarajevu.

Jedno od značajnijih iskustava stekla je na 
Sarajevo Film Festivalu. Nakon što je 
prethodne godine volontirala na Festivalu, 
ove godine dobila je priliku raditi kao 
menadžerica lokacije za Bosanski kulturni 
centar. Njena uloga podrazumijevala je 
koordinaciju aktivnosti na lokaciji i 
komunikaciju s različitim timovima. 
Dinamično okruženje i veliki broj ljudi 
zahtijevali su dobru organizaciju, 
odgovornost i snalažljivost, a upravo su to 
vještine koje je kroz ovaj angažman 
dodatno razvijala.

Novo iskustvo uslijedilo je i na koncertima 
Dine Merlina, gdje je bila koordinatorica za 
hostese u VIP zoni. Briga o gostima, 
koordinacija ljudi i organizacija rada tokom 
tri koncertne večeri još jednom su joj 
pokazali koliko su komunikacija, smirenost i 
timski rad važni kada se radi na velikim 
događajima.

Ipak, iskustva koja su joj možda najviše 
proširila vidike bila su ona izvan Bosne i 
Hercegovine. U aprilu je učestvovala na 
kulturnoj razmjeni u Vallendaru u 
Njemačkoj, gdje su se okupili mladi iz Bosne 
i Hercegovine, Njemačke i Francuske. Kroz 
seminare i radionice razgovarali su o 
demokratiji, društvenim promjenama i 
prošlosti svojih zemalja, ali je jednako važan 
dio programa bilo upoznavanje učesnika i 
njihovih različitih perspektiva. Kroz ovakve 
razmjene uče jedni o drugima, različitim 
kulturama i načinima života.

Pored svih aktivnosti koje je imala ove 
godine, ovo joj je i prva godina u Fondaciji 
Hastor: Iako sam relativno kratko dio 
Fondacije, veoma mi znači što sam kroz nju 
upoznala nove ljude i postala dio zajednice 
koja mladima pruža podršku i motivaciju da 
rade na sebi i koriste različite prilike.

Kada govori o protekloj godini, Nađa ne 
izdvaja samo pojedinačan događaj. Svako 
od ovih iskustava, bilo da se radilo o 
Festivalu, kulturnoj razmjeni ili 
višesedmičnom boravku u drugoj zemlji, 
donijelo joj je novu vještinu, poznanstvo ili 
perspektivu. Upravo zbog toga danas s 
više sigurnosti prihvata nove izazove i 
prilike.

Zanimljivo je da su dvije velike prilike, 
odlazak u Njemačku i Sjedinjene Američke 
Države, do nje došle na vrlo jednostavan 
način: kroz poruke u školskoj grupi. Nađa je 
bila među onima koji su te poruke pročitali, 
istražili mogućnosti i odlučili se prijaviti. 
Zato mladima poručuje da budu radoznali 
i da ne prolaze olako pored prilika koje im 
se nude:

Nekada je potrebno samo imati želju i 
volju i napraviti prvi korak. Nikada ne 
znamo gdje nas jedna pročitana poruka, 
jedna prijava ili jedna nova prilika može 
odvesti.

Njena priča upravo to i pokazuje – jedna 
prilika često otvara vrata drugoj, ali je prvi 
korak uvijek na nama.

Nekoliko mjeseci kasnije uslijedilo je još jedno 
veliko iskustvo – odlazak u Sjedinjene 
Američke Države. Kao učesnica programa 
kulturne razmjene Univerziteta Taylor u 
Indianapolisu, Nađa je imala priliku 
učestvovati na kampu posvećenom 
poduzetništvu i liderstvu. U timu je, zajedno s 
drugim učesnicima, radila na razvoju 
poslovne ideje, od njenog osmišljavanja do 
završne prezentacije pred sudijama iz 
poslovnog svijeta. Njihov tim proglašen je 
pobjedničkim, što je za Nađu bilo posebno 
značajno jer je prvi put imala priliku raditi 
nešto novo i svoju ideju predstaviti ljudima s 
iskustvom u poslovnom svijetu.

Boravak u Americi donio joj je i priliku da 
upozna život izvan okruženja na koje je 
navikla. Vrijeme provedeno u host porodici, 
upoznavanje novih ljudi i svakodnevnog 
života u Indianapolisu omogućili su joj da 
postane samostalnija i otvorenija prema 
novim iskustvima.

O monografiji povodom 20 godina Fondacije Hastor

Monografija prati Fondaciju od njenih 
početaka do danas. Šta se, po Vašem 
mišljenju, najviše promijenilo za ovih 20 
godina, a šta je ostalo njena konstanta?

U godinama iza nas Fondacija Hastor je 
kontinuirano radila na poboljšanju 
postojećih programa za svoje stipendiste, ali 
i uvođenju novih, konstantno unapređujući 
svoj model volontiranja, u želji da mladima 
pruži sveobuhvatnu podršku u toku 
školovanja. Međutim, okosnica njenog 
djelovanja od početka su ljudi - kao njen 
najvažniji resurs svih ovih godina i to je 
ključna konstanta rada Fondacije. Danas ne 
možemo govoriti o Fondaciji, a ne govoriti o 
djeci koja su odrastala uz njenu podršku, 
mladima koji su se školovali uz Fondaciju, 
alumnistima koji su danas uspješni i 
ostvareni ljudi, mentorima i volonterima, 
porodicama i svim ljudima koji su svojim 
znanjem, vremenom i posvećenošću gradili 
ovu priču.

Poseban dio knjige čine priče stipendista i 
alumnista. Je li neka od tih životnih priča 
na Vas posebno ostavila utisak i zbog 
čega?

Priče stipendista i alumnista, bit ću 
subjektivna, za mene su najljepši dio 
monografije, koja baštini mnoštvo lijepih i 
emotivnih priča. Ne bih izdvojila nikoga 
pojedinačno, jer svaka od njih sa sobom nosi 
svoju poruku, motivaciju i inspiraciju za 
mlade pred kojima je tek put izgradnje 
ličnosti. Stipendisti i alumnisti Fondacije, na 
osnovu svojih iskustava, uistinu mogu biti 
sjajni primjeri kako trud, zalaganje, odricanje 
i želja za uspjehom, ali i pozitivne ljudske 
osobine zasnovane na empatiji, časti i 
poštenju, mogu oblikovati ne samo 
uspješan, već i kvalitetan životni put. Upravo 
zbog toga ove priče nisu samo 
svjedočanstvo o onome što je Fondacija 
Hastor pružila svojim stipendistima, već i o 
onome što su oni svojim radom, izborima i 
odnosom prema drugima izgradili od te 
pružene prilike.

Kako je nastala ideja za monografiju 
povodom 20 godina Fondacije Hastor i šta 
ste željeli da ovom knjigom sačuvate od 
zaborava?

Monografija Fondacije Hastor je projekat 
realizovan u okviru obilježavanja 20. 
godišnjice rada Fondacije, ali nije nastala 
samo da bismo obilježili jubilej. Nastala je iz 
potrebe i želje da sačuvamo ono što je 
tokom protekle dvije decenije stvarano i da 
budućim generacijama ostavimo zapis o 
ideji koja je kroz godine rasla i postajala dio 
života hiljada djece i mladih širom Bosne i 
Hercegovine.

INTERVJU MJESECA

Povodom 20 godina rada Fondacije Hastor, 
razgovarali smo s Maidom Sarić, magistricom 
bosanskog jezika i književnosti i menadžericom 
Odjela za projekte, razvoj i promociju Fondacije 
Hastor, koja je imala priliku biti urednica 
monografije Fondacije, posvećene njenom 
dvadesetogodišnjem radu. Kroz razgovor smo 
se osvrnuli na nastanak monografije, priče 
stipendista i alumnista, bogatu arhivu 
Fondacije, ali i na ono što bi moglo biti njeno 
naredno poglavlje.

U radu na monografiji susreli ste se s 
brojnim pismima, fotografijama i drugim 
materijalima iz arhive Fondacije. Jeste li 
pronašli nešto što Vas je posebno 
iznenadilo ili Vam otkrilo neku novu stranu 
cijele priče?

Arhiv Fondacije Hastor pruža izuzetno 
bogatu građu i u njemu se čuvaju 
dokumenti koji svjedoče o radu i razvoju 
Fondacije, ali i brojni lični tragovi i priče ljudi 
koji su tokom godina bili njen dio. Vraćajući 
se godinama unazad, pregledali smo 
stotine izvještaja o volontiranju, pisama 
stipendista, različitih korespondencija, 
zahvalnica, poklona i drugih materijala koje 
smo godinama čuvali. Svaki dokument, 
fotografija, pismo ili sačuvani predmet čuva 
dio jednog vremena i nosi svoju priču. 
Nekada je to bila rečenica iz pisma, stari 
izvještaj, dječiji crtež ili poklon kao znak 
pažnje i zahvalnosti. Upravo takvi lični 
tragovi najbolje pokazuju da historiju 
Fondacije, osim datuma i događaja, prije 
svega čine ljudi i njihove priče. Posebno je 
emotivno bilo vratiti se na pisma bivših 
stipendista nastala dok su npr. bili osnovci, 
a koje danas poznajem kao ostvarene i 
uspješne ljude, na sjajnim pozicijama i sa 
sjajnim karijerama koje idu uzlaznom 
putanjom.

Koliko je bilo teško odlučiti koje priče i ljude 
uvrstiti u monografiju, a šta izostaviti, s 
obzirom na to da iza Fondacije stoji 20 
godina rada i veliki broj ljudi?

Kad ispred sebe imate dvadeset godina 
materijala i hiljade ljudi, gotovo je 
nemoguće napraviti izbor, koji bar u tom 
momentu djeluje ispravno. Svaki izbor je 
značio odricanje od neke druge priče. Zbog 
toga, bez obzira na to šta sažima mnoštvo 
priča, događaja i fotografija, mislim da ova 
monografija ne može biti potpuna slika 
svega onoga što čini Fondaciju Hastor. 
Monografija je, prije svega, izbor najljepših i 
najreprezentativnijih trenutaka koje smo 
izdvojili iz našeg velikog vremenskog i 
ljudskog bogatstva.

Nakon svega što ste istražili i pročitali 
radeći na knjizi, šta je za Vas danas 
najveća vrijednost i naslijeđe Fondacije 
Hastor?

Najveća vrijednost Fondacije Hastor je u 
tome što njeno djelovanje nikada nije bilo 
samo finansijska podrška. Stipendija je 
često prvi korak, a ono što ostaje jeste 
osjećaj da je neko vjerovao u vas i pružio 
vam priliku. U to sam se i sama uvjerila kao 
nekadašnja stipendistica Fondacije. Danas, 
iz perspektive zaposlenice, kroz rad na 
monografiji još jasnije vidim koliko je ta 
podrška tokom 20 godina značila 
generacijama mladih ljudi. Vjerujem da je 
najveće naslijeđe Fondacije upravo ono što 
je ostalo u ljudima – znanje, iskustvo, 
vrijednosti i želja da se prilika koju su dobili 
jednog dana prenese dalje.

Kada biste iz cijele priče o dvadeset godina 
Fondacije Hastor izdvojili jednu poruku 
koju želite da čitalac ponese iz ove 
monografije, koja bi to poruka bila i koje 
vrijednosti Fondacije ona najbolje 
oslikava?

Ako bih morala izdvojiti samo jednu poruku 
monografije, onda je to da se velike i trajne 
stvari grade zajedno – povjerenjem, 
odgovornošću i vjerom u isti cilj. Tokom 
dvadeset godina mijenjale su se okolnosti, 
generacije stipendista i obim djelovanja 
Fondacije, ali su vrijednosti koje su postavili 
osnivači ostale iste: solidarnost, podrška, 
odgovornost, povjerenje i snažna vjera u 
znanje i obrazovanje. Te vrijednosti danas 
žive kroz ljude koji čine Fondaciju Hastor. 
Svako doprinosi svojim znanjem, energijom i 
odgovornošću, a snaga je upravo u tome 
što djelujemo kao tim, povezani istim ciljem. 
Uspjeh pojedinca tako postaje uspjeh svih.
Zato je monografija svjedočanstvo o 
ljudima i vrijednostima koje su postavljene 
na samom početku i koje i danas određuju 
naš rad. Dvadeset godina kasnije, ono što su 
naši osnivači postavili kao temelj i dalje nas 
povezuje, pokreće i obavezuje. S tim 
vrijednostima gledamo naprijed – spremni 
za ono što tek dolazi.



Podržite nas.
Ukoliko želite podržati rad Fondacije Hastor,

uplatu donacije možete izvršiti na jedan od transakcijskih računa.

ASA Banka dd Sarajevo
1346101000825159

Raiffeisen Bank BH dd Sarajevo
1610000055230065

Unicredit Bank dd Sarajevo
3389002201775656

Pozivamo Vas da se pridružite našoj misiji i
doprinesete ispunjenju snova 
perspektivnih učenika i mladih 
ljudi koji trebaju našu pomoć!



Amina Bašić
Lamija Sejdić

Lorens Starnjak
Lamija Karađuz

Adina Jusufspahić
Maida Sarić

Salko HamzićBulevar Meše Selimovića 
16, Sarajevo
033 774 789
033 774 823

fondacija@hastor.ba


